
WFTGA թրեյնինգների կենտրոն 

Դասընթացների նկարագիր 

Զբոսավարների ասոցիացիաների համաշխարհային 
ֆեդերացիան (WFTGA) պրոֆեսիոնալ զբոսավարների միություն 
է, որին անդամակցում է ավելի քան 80 երկիր: Հայ 
զբոսավարների գիլդիան (ՀԶԳ) անդամակցում է WFTGA–ին 2006 
թ.-ից:  

WFTGA, ՀԶԳ և ԵՊՀ համագործակցության շրջանակներում 2014 
թ. Հայաստանում բացվել է WFTGA թրեյնինգների կենտրոն: 
Կենտրոնում իրականացվել է 3 դասընթաց` 2014 թ. դեկտեմբեր, 
2015 թ. մարտ և 2016 թ. մարտ-ապրիլ ամիսներին: 
Դասընթացներին մասնակցել են Իրանի, Ղազախստանի, 
Բախրեյնի, Թայլանդի և Հայաստանի քաղաքացիներ: 

WFTGA-ն մշակել է զբոսավարների վերապատրաստման 
ծրագիր, որի նպատակն է ամբողջ աշխարհում տարածել 
զբոսավարության ստանդարտները և բարձրացնել 
զբոսավարների պրոֆեսիոնալիզմը: 

Դասընթացները բաղկացած են 3 փուլից` 

1. Hands onTourist Guide (HOT) 
2. Train the Trainer (TtT) 
3. Train the International Trainer (TtIT) 

HOT դասընթացը զբոսավարների վերապատրաստումն է, որի 
արդյունքում մասնակիցները ձեռք են բերում մասնագիտական 
հմտություններ: Դասընթացի տևողությունը 7 օր է: 



Դասընթացին կարող են մասնակցել ինչպես սկսնակ այնպես էլ 
փորձառու զբոսավարներ` որակավորում ստանալու 
նպատակով: Դասընթացի վերջում մասնակիցները ստանում են 
սերտիֆիկատ WFTGA և ԵՊՀ կողմից: 

TtT դասընթացի նպատակը թրեյներներ պատրաստելն է: 
Դասընթացին մասնակցում են միայն HOT որակավորում 
ունեցողները: Թրեյներների որակավորում ստացողները 
իրավունք են ձեռք բերում  HOT դասընթաց անցկացնել իրենք 
երկրում: Թրեյնինգը տևում է 5 օր: 

TtIT դասընթացի արդյունքում մասնակիցները ձեռք են բերում 
միջազգային թրեյների որակավորում: Այդ որակավորումը 
նրանց թույլ է տալիս HOT և TtT անցկացնել արտերկրում: 
Թրեյնինգների այս փուլը իրականացվում է HOT և TtT 
դասընթացների հետ զուգահեռ: Թրեյնինգը տևում է 12 օր: 

Դասընթացները անցկացնելու համար Հայաստան են 
հրավիրվում  Lead Trainer-ներ արտերկրից: Այդ որակավորումը 
կարող են ձեռք բերել միջազգային թրեյներները` ակտիվ 
աշխատանք կատարելու արդյունքում: Թրենինգների այս փուլը 
իրականացնելու համար անհրաժեշտ է ևս 1 Lead Trainer 
արտերկրից: 

Բացի Lead Trainer-ից դասընթացներին մասնակցում  են ԵՊՀ 
դասախոսներ, Հայաստանի ազգային թրեյներներ, կենտրոնի 
ադմինիստրատորը և ՀԶԳ անդամները: 



2017 թ. թրեյնիգները նախատեսվում է իրականացնել նոյեմբեր-
դեկտեմբեր ամիսներին: 2017 թ. առաջին անգամ Հայաստանի 
միջազգային թրեյնինգ կենտրոնում պլանավորվում է 
իրականացնել  TtIT դասընթաց: 

 

 


